
முநிபி: ⁴ க்ரு’தம் 5 ஶிவஸ்தோத்ரம்

(ப்³ரஹ்மாத³ய ஊசு:)
ப்³ரஹ்மாதீ³நாம் ச தே³வாநாம் து³ர்விஜ்ஞேயாநி தே ஹர ।
அக³திம் தே ந ஜாநீமோ க³திம் நைவ ச நைவ ச ॥ 35॥
விஶ்வேஶ்வர மஹாதே³வ யோऽஸி ஸோऽஸி நமோऽஸ்து தே ।
ஸ்துவந்தி த்வாம் மஹாத்மாநோ தே³வதே³வம் மஹேஶ்வரம் ॥ 36॥
நமோ ப⁴வாய ப⁴வ்யாய பா⁴வநாயோத்³ப⁴வாய ச ।
அநந்தப³லவீர்யாய பூ⁴தாநாம் பதயே நம:॥ 37॥
ஸம்ஹர்த்ரே ச பிஶங்கா³ய அவ்யயாய வ்யயாய ச ।
க³ங்கா³ஸலிலதா⁴ராய ஆதா⁴ராய கு³ணாத்மநே ॥ 38॥
த்ர்யம்ப³காய த்ரிநேத்ராய த்ரிஶூலவரதா⁴ரிணே ।
கந்த³ர்பாய ஹுதாஶாய நமோऽஸ்து பரமாத்மநே ॥ 39॥
ஶங்கராய வ்ரு’ஷாங்காய க³ணாநாம் பதயே நம: ।
த³ண்ட³ஹஸ்தாய காலாய பாஶஹஸ்தாய வை நம:॥ 40॥
வேத³மந்த்ரப்ரதா⁴நாய ஶதஜிஹ்வாய வை நம: ।
பூ⁴தம் ப⁴வ்யம் ப⁴விஷ்யம் ச ஸ்தா²வரம் ஜங்க³மம் ச யத் ॥ 41॥
தவ தே³ஹாத்ஸமுத்பந்நம் தே³வ ஸர்வமித³ம் ஜக³த் ।
பாஸி ஹம்ஸி ச ப⁴த்³ரம் தே ப்ரஸீத³ ப⁴க³வம்ஸ்தத:॥ 42॥
அஜ்ஞாநாத்³யதி³ விஜ்ஞாநாத்³யத்கிஞ்சித்குருதே நர: ।
தத்ஸர்வம் ப⁴க³வாநேவ குருதே யோக³மாயயா ॥ 43॥
ஏவம் ஸ்துத்வா து முநய: ப்ரஹ்ரு’ஷ்டைரந்தராத்மபி:⁴ ।
யாசந்த தபஸா யுக்தா: பஶ்யாமஸ்த்வாம் யதா²புரா ॥ 44॥
இதி ஶ்ரீலிங்க³மஹாபுராணே பூர்வபா⁴கே³ ஏகத்ரிம்ஶாத்⁴யாயாந்தர்க³தம்

முநிபி: ⁴ க்ரு’தம் ஶிவஸ்தோத்ரம் ஸமாப்தம் ।

லிங்க³புராண । பூர்வபா⁴க³ । அத்⁴யாய 31/36-43॥

